
Skótabúnin 
Síðan skótarørslan byrjaði í 1907 hava skótar kring allan heimin brúkt 
eyðkennisbúna. Skótabúnin styrkir kensluna av felagsskapi, ikki einans millum 
skótar í okkara landi, men eisini felagsskapin við skótar kring allan heimin. 
Búnin hjá KFUM-skótunum er ein grøn skjúrta í ávísum sniði. Til búnan er reytt 
turriklæði við gulari rond og merkir v.m.  
 
Skótabúnin  
Kann keypast frá Regin D. Thomsen, Tlf 269470.  
 
Turriklæði 
Kann keypast í Skálabúðini í Tórshavn, Tlf 315315.   
 

 
 
 
Limagjald 
Limagjaldið er kr.300,- árliga, tó soleiðis, at har fleiri í sama húski eru KFUM-
skótar, verður avsláttur givin eftir ávísari skipan. Limagjaldið verður kravt inn við 

postgiro. 

 

 

Innlimingarseðilin  verður útfyltur við spjaldrastavum, og latin liðleiðaranum á 

staðnum. Liðleiðarin sendir síðan innlimingarseðilin til skrivstovuna hjá KFUM 

skótunum í Føroyum.  

Tá ið nýggi limurin er skrásettur í limaskipanini hjá skótunum, fær hann ein brævbjálva 

við postinum, ið inniheldur eitt girokort, sum er limagjaldsrokning fyri verandi skótaár, 

og árbókina skóti. Limagjaldi eigur at vera goldið skjótast tilber, eftir at girokorti er 

komið við postinum. Gjaldast kann í posthúsum og peningastovnum. 

So er bert eftir at siga vælkomin uppí frítíðarvirksemi hjá KFUM skótunum í Føroyum. 

KFUM SKFUM SKFUM SKÓTARNIRKÓTARNIRKÓTARNIR   ÍÍÍ   FFFØROYUMØROYUMØROYUM 



Ein virkin frítíð 
Eingin ivi er um, at avgerandi er fyri menningina hjá børnum og ungum, at tey 
eru virkin í frítíðini. Ja, tað hevur stóran týdning fyri tann einstaka og fyri trivnaðin 
í øllum samfelagnum. 
Tí er umráðandi at brúka frítíðina rætt, at vit geva frítíðini innihald, ið er 
mennandi fyri tann einstaka. 
KFUM-skótarnir hava tilboð um eina virkna frítíð fyri børn og ung, eitt tilboð um 
at uppliva skótaævintýrið. 
 

Endamál og arbeiðsskrá 
KFUM-skótarnir í Føroyum er ein landsumfatandi kirkjuligur felagsskapur, sum 
hevur til endamáls at lata børn og ung møta tí kristna boðskapinum og í 
samsvari við grundreglurnar hjá altjóða skótarørsluni, at læra tann einstaka 
skótan at verða sjálvstøðugan, at hava ávirkan og kenna ábyrgd, at fáa eina 
demokratiska lívsáskoðan og millumtjóða fatan.  
Fyri skótunum verður endamál okkara lýst í skótalógini og skótalyftinum, sum vit 
hava til felags við skótum kring allan heimin. 
Í arbeiðsskrá okkara leggja vit dent á at vera úti í náttúruni. Legulív, gonguferðir 
og annað virksemi í fjøru og haga er ein týðandi partur av skrá okkara. 
Í patrúljuni læra skótarnir samarbeiði, at taka avgerðir og taka ábyrgd av 
arbeiðinum í patrúljuni. Í patrúljuni finnur skótin rætta skótalívið á skótafundum, 
gonguferðum og legum. 

 
Mennandi virksemi 
Felagsskapur og vinalag í einum góðum umhvørvi er 
týðandi fyri trivnaðin og samfelagsligu menningina hjá 
børnum og ungum. Vit royna at skapa eitt umhvørvi, har 
skótarnir arbeiða saman um at loysa felags uppgávur.  
Vit halda tað verða mennandi, at skótarnir fáa praktiskar 
uppgávur í skótavirkseminum og gera sínar egnu 
royndir. Tað gevur teimum sjálvsálit og ger teir 
sjálvbjargnar. Á gonguferðum, í kappingum og á legum 
úti í náttúruni mennist skótin eisini likamliga. Í okkara 
hugsjónarliga virksemi á fundum og øðrum tiltøkum og 
við luttøku í gudstænastum fær skótin andaligu 

menningina. Vit virka fyri menning hins einstaka á øllum økjum, samfelagsliga, 
likamliga og andaliga. 

 
Bygnaðurin í skótaarbeiðinum 
KFUM-skótarnir í Føroyum hava fleiri skótabólkar kring landið. Skótabólkarnir eru 

síðani býttur sundur í lið, sum hvørt hevur sínar leiðarar. Í liðnum eru skótarnir eisini 
skipaðir í smærri eindir, vit nevna patrúljur. 

Liðini í skótabólkinum eru hesi: 
 Úlvar:      1. - 4. skúlaár 
 Skótar:      5. - 8. skúlaár 
 Ungdómsskótar: 9. - 10. skúlaár 
 Rovarar:  17 ár og eldri. 
Aldursbýtið kann verða øðrvísi í onkrum skótabólkum. Bæði dreingir og gentur 
kunnu gerast limir hjá okkum. 

 
Skrivstovan 
Skrivstovan hjá KFUM skótunum er í bygninginum 
hjá KFUM, á Hoydalsvegi 6 í Havn; tlf. 311075. 
Heimasíðan er www.skoti.fo og teldupostadressan 
er info@skoti.fo 

 
Skótadepilin 
KFUM-skótarnir í Føroyum eiga og reka 
skótadepilin á Selatrað. 
Skótadepilin á Selatrað er ein 15.000 fermetrar 
stórur legudepil, har 54 fólk kunnu sova innandura 
Skótadepilin hevur sína egnu heimasíðu, sum er 
www.skoti.fo/selatrad 
 

Samband við foreldrini 
KFUM-skótarnir vilja hava familjuna við í arbeiðinum, tí gott samband millum 
foreldur og leiðarar er av alstórum týdningi. M.a. verður skipað fyri 
foreldrakvøldum, familjulegum og líknandi tiltøkum, har øll familjan er vælkomin 
við. 
Hvør skótabólkur hevur eitt bólkaráð, har leiðarar, umboð fyri foreldrini og 
umboð fyri kirkjuna eru við. Bólkaráðið kemur regluliga saman og hevur 
ábyrgdina av, hvussu arbeiðið í bólkinum verður rikið. 

 Navn:    

 Foreldur/verji:    

 Gßta:   Bygd/BĨur:  

 Postnummar:   FßĦingardagur:  

 Fartelefon:   t-postur:  

 Telefon:   Innlimingardagur:  

Skótabólkur:  Limastøða(Skóti, Úlvur, Leiðari):  

 Onnur ² sama h¼ski sum       eru limir(Limanr.)   

 Undirskrift foreldra/verja                                           Undirskrift liĦleiĦara  


